
Gegn einelti í Garðabæ 

Samantekt 

Inngangur 

 

Könnun þessi á líðan nemenda í Garðabæ var unnin á vegum stýrihóps í 

verkefninu „Gegn einelti í Garðabæ”. 

Framkvæmd könnunarinnar var í stórum dráttum: 

 Könnunin var lögð fyrir alla nemendur í 4.-10. bekk í grunnskólum 

Garðabæjar í  nóvember/desember 2009. 

 Við könnunina var notað forritið Survey Console. 

 Hver skóli skipulagði könnunina hjá sér eftir aðstæðum. 

 Hver skóli vann úr sínum niðurstöðum. 

 Stýrihópurinn tók saman heildarniðurstöður. 

Helstu niðurstöður úr könnuninni koma fram hér í þessari skýrslu. 

 

Garðabæ 27.apríl 2010 

Ólöf S. Sigurðardóttir, aðstoðarskólastjóri Sjálandsskóla 

Harpa Maren Sigurgeirsdóttir, námsráðgjafi Sjálandsskóla 

M. Elín Guðmundsdóttir, deildarstjóri Flataskóla 

Ásta Bára Jónsdóttir, námsráðgjafi  Flataskóla 

Ásta Gunnarsdóttir, námsráðgjafi Garðaskóla 

Auður Sigurðardóttir, námsráðgjafi Garðaskóla 



 2 

G
e
g
n
 e

in
e
lt

i 
í 
G

a
rð

a
b
æ

 |
 A

p
rí

l 
2

0
1

0
  

Helga María Ólafsdóttir, deildarstjóri Garðaskóla 

Arnheiður Ösp Hjálmarsdóttir, deildarstjóri Hofsstaðaskóla 

Kristrún Sigurðardóttir, deildarstjóri Hofsstaðaskóla 

Elva Björk Ágústsdóttir, námsráðgjafi Hofsstaðaskóla 

Aðdragandi verkefnisins 

 

Verkefnið  „Gegn einelti í Garðabæ“  hefur verið í gangi frá árinu 2002. 

Meginmarkmið verkefnisins er heilstæð fræðsluáætlun sem snýr að forvörnum 

og viðbrögðum gegn einelti meðal grunnskólabarna í Garðabæ. 

Árið 2003 var lögð fyrir könnun á umfangi eineltis í Grunnskólum Garðabæjar. 

Námsmatsstofnun sá um framkvæmd og úrvinnslu rannsóknarinnar. Sama 

könnun var lögð fyrir ári síðar.  Skólarnir hafa síðan þá gert kannanir á eigin 

vegum, til að fá upplýsingar um líðan nemenda. Þær upplýsingar hafa þó 

einungis verið notaðar og kynntar í hverjum skóla fyrir sig. 

 

Á fundi stýrihóps verkefnisins „Gegn einelti í Garðabæ” vorið 2009 var ákveðið 

að leggja könnun fyrir alla nemendur í 4.-10 bekk í grunnskólum Garðabæjar 

um einelti og líðan.  Markmiðið var að fá áreiðanlega niðurstöðu á umfangi og 

eðli eineltis og stríðni í skólunum. Ennfremur að skólarnir fái stöðumat þessara 

mála hjá sér og geti þannig sett sér árangursmarkmið út frá stöðumatinu. 

Könnunin var rafræn og unnin í spurningaforritinu Survey Console. 

Kennsluráðgjafar í tölvu- og upplýsingatækni aðstoðuðu stýrihópinn við gerð 

listans svo og framkvæmd. Könnunin byggir á lista sem lagður var fyrir í 

upphafi verkefnisins 2003 en valdar voru úr 13 meginspurningar sem okkur 

fannst helst gefa vísbendingar um einelti og stríðni. Nemendur voru spurðir um 

líðan frá skólabyrjun haustið 2009. 

Hver skóli sá um framkvæmd könnunarinnar, þannig að allir nemendur 4.-10. 

bekkja svöruðu spurningum könnunarinnar í tölvum í heimaskóla sínum. Settar 

voru inn bakgrunnsbreytur í könnunina, þannig að hægt væri að skoða 

skiptingu svara bæði eftir kyni nemenda og eftir aldri.  Úrvinnsla könnunarinnar 

var í höndum stýrihópsins og miðaðist við að fá fram heildarniðurstöður fyrir 

alla skólana í Garðabæ.  Hver skóli hefur aðgang að niðurstöðum úr sínum 

skóla til samanburðar. 

 

Niðurstöður 

 

938 nemendur tóku þátt eða 95,7% af öllum nemendum í 4.-10.bekk í 

grunnskólum Garðabæjar á haustönn 2009.  497 stúlkur svöruðu könnuninni 

og 441 piltur.  Skekkjumörk ættu að vera nokkuð þröng. 

Í könnuninni var spurt um fjölmarga þætti sem snúa að líðan nemendanna s.s. 

einelti, líðan almennt, þátttöku í slagsmálum og annarri andfélagslegri hegðun.  

Einnig var spurt um hvar nemendur væru helst lagðir í einelti og hvaða hópar 

væru líklegastir til að leggja aðra í einelti.  

 

Hér á eftir er samantekt á  helstu niðurstöðum úr nokkrum meginspurningum 

könnunarinnar.  Þess ber að geta að niðurstöður spurninganna voru í sumum 

tilfellum ólíkar eftir skólum. 

Þegar nemendur eru spurðir um þátttöku í slagsmálum kemur fram að 63,6 % 

nemenda hefur aldrei lent í slagsmálum.  11,2 % nemenda hefur aftur á móti 

lent 3-4 sinnum eða oftar í slagsmálum. 

Einnig er spurt um hvort nemendur hafi verið beittir líkamlegu eða andlegu 

ofbeldi. Langflestir eða 72 % hafa ekki verið beittir ofbeldi á þessu tímabili.  

8,27% hafa aftur á móti verið beittir ofbeldi oftar en 4 sinnum. 

3,3% nemenda eða 33 nemendur eru oft hræddir við suma krakka í skólanum. 

Þetta er hópur sem skólarnir verða að sinna með viðeigandi hætti. Ljóst er að 

mikil vanlíðan fylgir því að vera hræddur við skólafélaga sína og þarf að styrkja 

þessa nemendur. Einnig þurfa þeir nemendur sem sýna ógnvekjandi hegðun á 

aðstoð og stuðningi að halda.  Tæplega 33% nemenda hefur einhvern tíma á 

tímabilinu verið skilinn útundan. Í flestum tilvikum er þó um að ræða 1-2 skipti 

eða 21 %.  Einnig er spurt um rafræn samskipti og kemur í ljós að nær eingöngu 

er andfélagsleg hegðun viðhöfð á Facebook og á Msn þegar um rafræna miðla 

er að ræða. Þeir sem höfðu orðið fyrir því að einhver hafði sært þá eða látið líða 

illa á Facebook voru 7,9% og á Msn 10%. 

 

 

 

Spurt var um hvaða staðir það væru sem helst væri strítt á.  Þar kemur fram að 

flestir verða fyrir stríðni í frímínútum eða um 9,8%  nemenda.  Um aðra staði má 

sjá í meðfylgjandi töflu. 

Þá er komið að spurningum um hverjir standa fyrir stríðninni? 

Í yfirgnæfandi meirihluta er um að ræða drengi sem eru jafngamlir eða 

eldri en sá sem verður fyrir stríðninni.  

 

Í könnuninni var birt eftirfarandi skilgreining á einelti:  

Einelti er endurtekið ofbeldi, líkamlegt eða andlegt, þar sem einn eða 

fleiri níðast á einum sem á erfitt með að verja sig. 

Í framhaldi er spurt um einelti. 81% nemenda segjast aldrei hafa verið 

lagðir í einelti á þessu skólaári en 4,6% eða 45 nemendur segjast vera 

lagðir í einelti nokkrum sinnum. Nokkur munur var á tíðni eineltis eftir 

aldri og skólum. Einelti er algengast í 4. og 5. bekk en minnst í 8. og. 9. 

bekk.   

 

Þegar þessar niðurstöður eru skoðaðar með tilliti til kynja má sjá að  88% 

stúlkna hefur aldrei orðið fyrir einelti á þessu skólaári á meðan 82,9% 

pilta hefur aldrei orðið fyrir einelti. 

Þegar nemendur eru spurðir hvort þeir hafi tekið þátt í að leggja aðra í 

einelti á þessu skólaári kemur fram að 93,4% segjast aldrei hafa tekið þátt 

og 0,8% nokkrum sinnum í viku. 0,6% segist leggja daglega í einelti. 

 

Að lokum er spurt um hvert nemendurnir leita ef þeim líður illa. Í 

meðfylgjandi töflu má sjá hvert þeir leita. 

Lokaorð 

 

Í lýsingu á aðdraganda verkefnisins er rætt um að fá áreiðanlega niðurstöðu á 

umfangi og eðli eineltis og stríðni í skólunum. Einnig var stefnt að því að 

skólarnir fái mælanleg og samanburðarhæf viðmið. Við teljum að skólarnir séu 

nú komnir með nokkuð samanburðarhæf viðmið og skýra mynd af stöðunni í 

skólunum.  4,6% nemenda segjast verða fyrir einelti í skólanum nokkrum 

sinnum. Þetta er of stór hópur sem skólarnir þurfa nú að einbeita sér frekar að. 

Ennfremur þarf að velta því fyrir sér hvers vegna svo fáir segjast leggja í einelti 

en aðeins 1,4% nemenda segist leggja í einelti. Skýringa á þessu misræmi þarf 

að leita. 

Það má einkum nefna tvennt sem kom fram í könnuninni sem við teljum að væri 

ástæða til að skoða nánar.  Annars vegar er það tæpast ásættanlegt að í miklum 

meirihluta virðast drengir frekar verða fyrir stríðni og einelti en stúlkur. Hitt 

atriðið snýr að þeirri spurningu þegar spurt er hvert nemendurnir leita þegar 

þeim líður illa. Við teljum að of fáir leiti til umsjónarkennara sinna eða um 

10,7%. Þarna er ástæða til að velta fyrir sér leiðum þannig að nemendur upplifi 

meiri stuðning af hálfu þess starfsmanns sem þeir eru í mestum samskiptum 

við. 

 

Við framkvæmd verkefnisins komu í ljós nokkrir annmarkar bæði á könnuninni 

og við úrvinnsluna. Í einhverjum tilvikum virtist gæta misskilnings í 

svarmöguleikum og einhverjar spurningar voru ekki nægilega skýrt orðaðar. 

 

Vinnan við að velja spurningar og setja saman könnunina og úrvinnslan að 

henni lokinni tók mikinn tíma og telja fulltrúar í starfshópnum að setja verði 

sérstaka aðila í framkvæmd á könnun sem þessari. 

 

 

 
. 

 


